
Владимир Уйба дугӧдіс республикаса Веськӧдлан котырлысь уджсӧ
Та йылысь Коми Республикаса Юралысь висьталіс пресс-брифинг дырйи выльлунӧ, тӧвшӧр тӧлысь 17 лунӧ. Татшӧм кывкӧртӧдсӧ Владимир Уйба гӧгӧрвоӧдіс сійӧн, мый республикаӧс сӧвмӧдан выль могъяссӧ колӧ збыльмӧдны нин выль командалы. Медводз тайӧ экономика диверсифицируйтӧм да Регионӧс социальнӧя да экономика боксянь сӧвмӧдан уджтас збыльмӧдӧм, Россияса Президентлӧн тшӧктӧм серти сійӧс колӧ вынсьӧдны 2022 вося рака тӧлысьысь оз сёрджык.
Та дырйи Коми Республикаса Юралысь аттьӧаліс регионса кабминӧ вӧвлӧм пырысьясӧс ӧтувъя уджысь да пасйис, мый кольӧм воыс вӧлі зэв тӧдчанаӧн да бур бӧртасаӧн: «Нуӧдӧма ыджыд ӧтувъя удж. Пандемия дырйи экономика бурмӧдӧмкӧд йитчӧм медтӧдчана уджъяс нуӧдӧм, став социальнӧй могсӧ олӧмӧ пӧртӧм кындзи Веськӧдлан котыр збыльмӧдіс и стратегическӧй могъяс. Пуктӧма зумыд подув республикалысь аскиа лунсӧ сӧвмӧдӧм вылӧ. Ми выль ног видлалім Регионӧс социальнӧя да экономика боксянь сӧвмӧдан стратегиясӧ. Экономика бурмӧдӧм, уджын бур бӧртасъясӧдз унджык воӧдчӧм, бизнес нуӧдӧм вылӧ бур условиеяс лӧсьӧдӧм серти шӧр уджалан нырвизьяссӧ пыртӧма Инвестиция посланиеӧ да Коми Республикаса инвестиция декларацияӧ».
Владимир Уйбалӧн кывъяс серти, республикаса Веськӧдлан котырӧ выль пырысьяслӧн медтӧдчана мог – петкӧдны экономикаӧс выль бур тшупӧд вылӧ обработайтан производствояс, перъян сырьё да вӧр-ва озырлун пыдіа переработайтан производствояс сӧвмӧдӧм серти. Тайӧ тыдовтчис 2021-2026 вояс вылӧ Коми Республикаса экономика диверсифицируйтӧм серти федеральнӧй тшупӧдын ошкӧм планын. Документӧ пырис 50 гырысь инвестиция проект, кутшӧмъяс серти 2026 воын регионса экономикаӧ кӧсйӧны кыскыны 150 млрд шайт аспом инвестиция из шомкӧд абу йитчӧм отрасльясӧ да лӧсьӧдны выль уджалан местаяс.
«Тайӧ сетас позянлун петкӧдны регионнымӧс выль сӧвмӧдан тшупӧд вылӧ, лоас подулӧн отрасльяс экономика боксянь бурмӧдӧм вылӧ, кутшӧмъяс пӧвстын – республикаын сӧвмысь вӧр промышленносьт комплекс, видз-му овмӧс, рудаа да абу кӧрт мупытшса озырлун перйӧм. Торйӧн колӧ видзӧдны, кыдзи бурмӧдӧны республикаса олысьяслысь олӧмсӧ, а сідзжӧ кыдзи сӧвмӧдӧны социальнӧя доръян да йӧзлысь дзоньвидзалун видзан юкӧнъяс, мичмӧдӧны-бурмӧдӧны каръяс да сӧвмӧдӧны оланін да коммунальнӧй инфраструктура, медым йӧзыс кӧсйисны овны да уджавны республикаын», - шуис Владимир Уйба.
Коми Республикаса Веськӧдлан котырӧ выль пырысьяс йылысь юӧртасны сёрӧнджык. Тайӧ кадӧдзыс кабминӧ пырысьяс водзӧ кутасны уджавны кывкутана могъяс олӧмӧ пӧртысьяс пыдди.
«Выль пырысьясӧс индытӧдз Веськӧдлан котырӧн Юрнуӧдысьлысь уджмогъяссӧ кутас пӧртны олӧмӧ Эльмира Ахтямовна Ахмеева», - юӧртіс Коми Республикаса Юралысь Владимир Уйба.

Владимир Уйба отправил в отставку республиканское Правительство
Об этом глава Коми объявил на пресс-брифинге в понедельник, 17 января. Своё решение Владимир Уйба связал со стратегическими задачами развития, которые предстоит решать уже новой команде. Прежде всего это диверсификация экономики и реализация Программы социально-экономического развития региона, по поручению Президента России её необходимо утвердить не позднее марта 2022 года.
При этом Глава Республики Коми поблагодарил прежний состав регионального кабмина за совместную работу, назвав минувший год очень важным и результативным: «Была проведена большая и системная работа. Помимо выполнения первоочередных задач, связанных со стабилизацией экономики в условиях пандемии, выполнением всех социальных обязательств, Правительство республики уделяло огромное внимание решению стратегических задач. Была заложена крепкая основа для будущего поступательного развития, сделан большой задел для дальнейшего движения вперед. Мы пересмотрели Стратегию социально-экономического развития региона. Основные направления работы по восстановлению экономики, росту деловой активности, созданию комфортных условий для ведения бизнеса вошли в Инвестиционное послание и Инвестиционную декларацию Республики Коми». 
По словам Владимира Уйба, первоочередная задача обновлённого состава Правительства республики – вывести экономику на качественно новый уровень по пути развития обрабатывающих производств, производств с высокой степенью переработки добываемого сырья и природных ресурсов. Это нашло отражение в одобренном на федеральном уровне Плане диверсификации экономики Республики Коми на период 2021-2026 годы. В документ вошли 50 крупных инвестиционных проектов, по которым планируется к 2026 году привлечь в экономику региона 150 млрд рублей частных инвестиций в неугольные отрасли и создать новые рабочие места. 
«Это позволит вывести регион на принципиально новый уровень развития, станет основой для экономического роста отраслей, в числе которых – перспективные для республики лесопромышленный комплекс, сельское хозяйство, добыча рудных и неметаллических полезных ископаемых. Отдельного внимания требуют механизмы повышения качества жизни населения республики, в том числе развитие сфер социальной защиты и здравоохранения, благоустройство городской среды и развитие жилищно-коммунальной инфраструктуры, чтобы люди хотели жить и работать в республике», - заявил Владимир Уйба. 
Новый состав Правительства Республики Коми будет объявлен дополнительно. До тех пор члены кабмина продолжат работу в статусе исполняющих обязанности. 
«Полномочия Председателя Правительства в период формирования нового состава будут возложены на Эльмиру Ахтямовну Ахмееву», - объявил глава Коми Владимир Уйба.
